
LiturgyFun!

Lucas 10:38-42 Noong panahong iyon, pumasok si Hesus sa isang nayon. Malugod siyang tinanggap ng isang babaing nagngangalang Marta sa tahanan nito. Ang babaing ito’y may
isang kapatid na Maria ang pangalan. Naupo ito sa paanan ng Panginoon at nakinig sa kanyang itinuturo. Alalang-alala si Marta sapagkat kulang ang kanyang katawan sa paghahanda,
kaya’t lumapit siya kay Hesus at ang wika, “Panginoon, sabihin nga po ninyo sa kapatid kong tulungan naman ako.” Ngunit sinagot siya ng Panginoon, “Marta, Marta, naliligalig ka at
abalang-abala sa maraming bagay, ngunit isa lamang ang talagang kailangan. Pinili ni Maria ang lalong mabuti, at ito’y hindi aalisin sa kanya.”

Ang Mabuting Balita ng Panginoon.

Ika-16 na Linggo sa Karaniwang Panahon
Pakikipag Tagpo sa Panginoon sa gawa at Pagninilay

Action Checklist: Gawa sa Araw-araw

Panuto: Pagnilayan at sagutin ang tanong sa bawat kahon. Kulayan ang larawan.

Lagyan ng ✔ kung nagawa mo na!
☐ Magsimba at makinig nang mabuti sa Ebanghelyo.
☐ Maglaan ng limang (5) minutong katahimikan araw-araw para
magdasal.
☐ Kapag may kausap, makinig muna bago magsalita.

Manalangin tayo...

♱ Panginoong Hesus, turuan Mo po akong huminto at
makinig sa Iyong tinig sa katahimikan ng aking puso.
Tulungan Mo akong palaging bigyan ng panahon ang
pakikipag-usap sa Iyo, lalo na kapag abala ako. Amen.

Sa paanong paraan ako nagiging
mabuting tagapakinig ni Hesus?

Sa paanong paraan ako nagiging
aligaga sa mga gawain tulad ni
Marta at ano ang dulot nito sa
aking buhay pananampalataya?


